
Diwedd mis Rhagfyr fe gynhaliwyd te parti i wirfoddolwyr sydd wedi derbyn
cefnogaeth trwy brosiect Help Llaw i Wirfoddoli ers Ionawr 2024. 
Daeth dros 50 o unigolion i swyddfa Mantell Gwynedd i ddathlu blwyddyn ers
cychwyn y cynllun sydd wedi cefnogi bron i 70 o unigolion.

Rhoddodd Jordan Thomas, swyddog y prosiect, gyflwyniad ar gerrig milltir
allweddol a’r llwyddiannau dros y deuddeg mis diwethaf, a chyflwynwyd
tystysgrifau i wirfoddolwyr sydd wedi derbyn cefnogaeth trwy’r prosiect. 
Mynychodd rhieni a gofalwyr yr unigolion ac roedd yr achlysur yn gyfle gwych
i ddod a phawb ynghyd i ddathlu gwaith caled ac ymdrechion y
gwirfoddolwyr

 www.mantellgwynedd.com

 ymholiadau@mantellgwynedd.com

Prif nod y prosiect, sy’n cael ei ariannu drwy Gronfa
Ffyniant Cyffredin (SPF) Llywodraeth y DU hyd fis
Mawrth 2025, yw darparu cymorth un-i-un i unigolion
sydd angen cymorth ychwanegol er mwyn cychwyn
gwirfoddoli.

Dyma beth oedd gan rhai o rieni y bobl ifanc sydd
wedi derbyn cefnogaeth trwy’r cynllun i’w ddweud:

“Rwyf wedi gweld gwahaniaeth mawr yn fy mab Harri,
sy’n gwirfoddoli’n wythnosol yn Freshfields drwy
gefnogaeth y prosiect. Mae ei hyder wedi gwella a dwi
wedi synnu ar sut mae'n siarad â phobl. ‘Roedd yn swil
iawn cyn y prosiect ond bellach mae'n siarad â phobl
sy'n wych i'w weld.” (Rachel Turner , rhiant Harri)                                                                   

Dywedodd Eira, mam Evan - “Ni fyddai Evan wedi gallu
gwirfoddoli heb gefnogaeth y prosiect . Mae wedi bod
yn achubiaeth iddo. Mae wedi gwneud iddo deimlo'n
llai unig ac mae wedi gwneud ffrindiau newydd.”                               

Hoffai Mantell Gwynedd ddiolch i’r gwirfoddolwyr
gwych am eu holl ymdrechion.

Da iawn chi gyd!  

Ysgol Goedwig, Meithrinfa Oasis, Y Bermo

Derbyniodd Meithrinfa Oasis yn y Bermo Grant Sector
Wirfoddol gan Mantell Gwynedd o £2,460 ar gyfer
datblygu ysgol goedwig gyda’r plant mewn gardd
gymunedol. Ariannwyd y gwaith o Gronfa Ffyniant
Gyffredin #UKSPF. 

Roedd y prosiect yn ceisio ennyn diddordeb y dysgwyr
ifanc gyda’u hamgylchedd naturiol, gan gefnogi
chwarae, chwilfrydedd, ymchwilio a chymryd risgiau,
byddai’n datblygu hyder a hunan-barch trwy
brofiadau ymarferol mewn lleoliad naturiol.

Datblygwyd yr Ysgol Goedwig yn Wern Mynach, sef
ardal o fewn y Bermo sydd wedi’i hadennill gan grŵp
cymunedol i ddarparu ardal naturiol, diogel a
chroesawgar y gall pawb ei mwynhau. 

Meddai Faye Bentham ar ran Meithrinfa Oasis, Y
Bermo:

“O’r cychwyn cyntaf, ein nod oedd ennyn diddordeb y
plant ym myd natur a thanio chwilfrydedd,
ymwybyddiaeth a chariad at natur ac mae’r sesiynau
hyn wedi caniatáu hyn ddigwydd i’r amgylchedd hwn.

Mae'r plant wedi wir fwynhau cymryd rhan yn y
sesiynau ysgol goedwig ac mae llawer o rieni wedi
bod yn gofyn mwy o gwestiynau am y sesiynau a'r
ardal a ddefnyddir. Mae llawer o rieni wedi rhoi
cefnogaeth ysgrifenedig i’r sesiynau ac wedi nodi pa
mor dda y mae eu plant wedi tyfu mewn gwybodaeth
a dealltwriaeth o’u hamgylchedd a natur ac yn
dymuno bod allan yn ei ymchwilio.”

CANOLFAN GWIRFODDOLICANOLFAN GWIRFODDOLI

Yn y ystod y flwyddyn mae myfyrwyr Ysgol
Brynrefail wedi bod yn brysur yn gwirfoddoli
gydag amryw o brosiectau gweithgareddau
cymunedol.

Dyma Elliw gyda’i thystysgrifau 50 a 100 awr
Cynllun Gwirfoddoli Gwynedd.  

Llongyfarchiadau mawr i bawb!

Diddordeb cael cydnabyddiaeth am eich oriau
gwirfoddoli?
Cysylltwch gyda ni am becyn gwybodaeth
Cynllun Gwirfoddoli Gwynedd!

Rydym eisiau clywed gennych chi!

Fel rhan o'n hymrwymiad parhaus i gefnogi'r trydydd sector yng
Ngwynedd, mae Mantell Gwynedd yn gweithio ar hyn o bryd ar
adnabod anghenion hyfforddiant a datblygu ar gyfer mudiadau, staff
a gwirfoddolwyr. 

Er mwyn ein helpu i sicrhau bod ein cynnig hyfforddiant wedi'i deilwra
i anghenion penodol y sector, byddem yn gwerthfawrogi'n fawr eich
mewnbwn yn y Dadansoddiad Anghenion Hyfforddi.
 
Mae eich adborth yn bwysig i ni allu llunio ein rhaglen hyfforddiant.
Gofynnwn yn garedig i chi lenwi'r ffurflen anghenion hyfforddi isod fel
y gallwn ddechrau cynllunio a threfnu'r camau nesaf. 

Dyma'r cyswllt, a’r cod QR, ar gyfer cwblhau'r ffurflen: 

https://forms.office.com/e/WFQ3tGg0uL 

HYFFORDDIANTHYFFORDDIANT

Anghenion Hyfforddiant 
Trydydd Sector
Gwynedd

https://forms.office.com/e/WFQ3tGg0uL
https://forms.office.com/e/WFQ3tGg0uL

GRANTIAUGRANTIAU

£60,000 mewn cyllid cymunedol nawr ar gael ar
draws Gogledd Cymru! 

Mae ceisiadau nawr ar agor ar gyfer menter Eich
Cymuned, Eich Dewis 2025. 
Gallwch wneud cais am hyd at £2,500, neu hyd at
£5,000 ar gyfer prosiectau sy'n gweithio mewn siroedd
lluosog ar draws ein rhanbarth. 
 

Beth sydd angen i chi ei wybod: 

Gwnewch gais erbyn Chwefror 7fed gyda'n ffurflen gais ar-lein hawdd ei defnyddio.

Bydd pleidlais gyhoeddus yn penderfynu ar yr enillwyr ddiwedd mis Chwefror ar gyfer y 21 prosiect i'w
hariannu. 

Roedd enillwyr y llynedd yn cynnwys grwpiau cerdd, gweithgareddau ieuenctid, prosiectau diogelwch y
cyhoedd a llawer mwy gyda'r nod o leihau trosedd a hyrwyddo gweithredu cymunedol cadarnhaol.

Daw’r cyllid gan Gomisiynydd Heddlu a Throsedd Gogledd Cymru ac o asedau a atafaelwyd oddi wrth
droseddwyr. 

Gwnewch gais yma: 

https://www.northwales-pcc.gov.uk/cy/ycyc-25?fbclid=IwZXh0bgNhZW0CMTEAAR1w6SOWKn8txLBdM6tC3oV-
maMOPx7ayNJLgzhCGvnGnWv3vS4aAVAm7u8_aem_xQHgS2vTjnvQy_tbiyzBIg 

https://www.northwales-pcc.gov.uk/cy/ycyc-25?fbclid=IwZXh0bgNhZW0CMTEAAR1w6SOWKn8txLBdM6tC3oV-maMOPx7ayNJLgzhCGvnGnWv3vS4aAVAm7u8_aem_xQHgS2vTjnvQy_tbiyzBIg
https://www.northwales-pcc.gov.uk/cy/ycyc-25?fbclid=IwZXh0bgNhZW0CMTEAAR1w6SOWKn8txLBdM6tC3oV-maMOPx7ayNJLgzhCGvnGnWv3vS4aAVAm7u8_aem_xQHgS2vTjnvQy_tbiyzBIg
https://www.northwales-pcc.gov.uk/cy/ycyc-25?fbclid=IwZXh0bgNhZW0CMTEAAR1w6SOWKn8txLBdM6tC3oV-maMOPx7ayNJLgzhCGvnGnWv3vS4aAVAm7u8_aem_xQHgS2vTjnvQy_tbiyzBIg

